
《重修文物館碑記》 

本院文物館創於一九七零年，是年欣逢本院百年大慶，當屆主席李東海暨庚戊年董事局同人，

以東華創立歷時百載，其典籍文物多不勝數。倘乏適當之收藏，恐漸湮没失傳。乃闢廣華醫

院正堂為三院文物館，聚以藏之，以期留傳久遠。翌年又逢廣華醫院成立花甲之辰，辛亥年

董事局主席黃乾亨暨全體同人，賡續其事，將文物館加以擴充。自是三院文物遂能編年存放，

羅列有序。惟該建築物建於清末民初，經數十載風雨，蟲蝕破落難免。一九八二年歲次壬戌，

馬清傑主席任內頓興重修文物館之念。茲為保存文物館之莊嚴古雅面貌，故盡照該館原來形

貌修建。重修工程於壬戌年展開，歷癸亥年至甲子年十一月竣工，並於一九八四年歲次甲子

十二月十三日恭請本院顧問李東海 OBE 太平紳士暨庚戊年董事局全體總理主禮。謹敍緣起．

泐諸貞珉，永垂久遠。是為記。（下略） 

一九八四年歲次甲子十二月十三日 

 


